
Communicaziun da pressa:
Rapport annual 2023 da I'Assicuranza d'edifizis dal Grischun

Cuira, ils 25-04-2024

Fitg bun onn da gestiun per I'Assicuranza d'edifizis dal Grischun

L'Assicuranza d'edifizis dal Grischun (GVG) s'allegra da pudair communitgar ch'ella ha gi
in ordvart bun onn da gestiun 2023. Cun 15,0 miu. francs én ils donns assicurads,
chaschunads vi d'edifizis, stads I'onn 2023 cleramain sut la media da blers onns. Il medem
mument hai da svilups positivs sin ils martgads da finanzas, quai che ha pussibilita in
gudogn da 38,8 miu. francs ord investiziuns finanzialas. La GVG ha ina posiziun solida ed
& preparada per eventuals eveniments gronds.

En reguard operativ ha la GVG gi in fitg grond success I'onn da gestiun 2023. Cun donns da

15,0 miu. francs én las prestaziuns per donns stadas var 28 % sut la media da blers onns. Er las
expensas da gestiun én stadas pli bassas che planisa. Grazia al svilup positiv sin ils martgads da
finanzas han ins realisa ina rendita da la facultad d'investiziun da passa 5,5 %. Uschia han las
perditas a la bursa da l'onn precedent pudi vegnir gulivadas per gronda part e las retenziuns da
mira han puspé pudi vegnir cuvridas per 96,6 %. La GVG € pia er abla da purtar gronds donns
ed ha la pli bassa tariffa da premias da tut las assicuranzas d'edifizis en Svizra.

Sin fundament da la buna interacziun tranter prevenziun, pumpiers ed assicuranza ha la GVG
fixa sias prioritads strategicas per il futur. En il center stattan qua il rinforzament dals process
orientads a la clientella sco er ulteriurs pass da digitalisaziun. L'introducziun d'ina nova software
en il sectur da la protecziun cunter incendis e da la prevenziun da donns elementars € in term
impurtant sin questa via.

Contact:

Dr. Marc Handlery, directur

Assicuranza d'edifizis dal Grischun, Ottostrasse 22, 7001 Cuira

T +41 81258 90 01, M +41 78 715 11 73, E marc.handlery@gvg.gr.ch

A partir dals 25-04-2024, a las 10.30, po il rapport
annual vegnir chargia giu da la pagina d'internet
www.gvg.gr.ch.

